
TABUNG Rohingya Kumpu­
lan Utusan dan Lembaga
Tabung Haji (Tabung Haji)

yang digerakkan pada Perhim­
punan Agung UMNO 2016 di Pusat
Dagangan Dunia Putra (PWTC) di
sini mendapat sambutan meng­
galakkan.
Tinjauan Utusan Malaysia

mendapati, ramai perwakilan,
pemerhati serta pengunjung
yang hadir pada perhimpunan
terbesar parti itu mengambil ke­
sempatan menghulurkan ban­
tuan kepada etnik Rohingya di
Myanmar yang kini berada dalam
kesusahan.
Ketika ditemui, pemerhati

dari Permatang Pauh, Pulau
Pinang, Rosezita Amir, 49,
berkata, inisiatif yang dilaku­

kan oleh Utusan dan Tabung
Haji itu adalah langkah tepat
kerana orang Melayu sedang
berhimpun di bawah bumbung
yang sama.
"Sekurang­kurangnya yang

datang dari kampung berpelu­
ang menghulurkan sumbangan
sebab kalau bukan kita yang
bantu orang Islam di sana, siapa
lagi?
"Langkah ini juga menunjuk­

kan rakyat Malaysia ialah kelom­
pok masyarakat yang prihatin
dan boleh dicontohi oleh keban­
yakan negara luar," katanya yang
turut memberikan sumbangan
kepada tabung itu hari ini.
Sementara itu, seorang pe­

ngunjung dari Damansara, Selan­
gor, Norazreen Mohd. Azmi, 27,

berkata, tabung yang digerakkan
di PWTC itu mencerminkan ke­
tegasan rakyat dan kepemimpi­
nan negara membantah kekeja­
man yang berlaku terhadap orang
Islam.
Seorang pekerja swasta, Azrul

Idham, 31, pula berkata, dia ber­
harap penindasan terhadap et­
nik Rohingya dapat diselesaikan
oleh pihak bertanggungjawab
dengan segera.
"Kita hanya boleh menyum­

bang dalam bentuk wang ringgit
tetapi pihak yang bertanggung­
jawab menyelesaikan masalah
itu perlu bertindak tegas bagi
membolehkan semua umat Is­
lam bukan sahaja etnik Rohingya
hidup dalam keadaan aman,"
tegasnya.

MENTERI Kemajuan Luar Bandar dan Wilayah, Datuk Seri Ismail Sabri Yaakob menyumbang untuk Tabung Rohlngya Utusan
­Tabung Haji sambil diperhatikan oleh Pengarah Urusan Kumpulan Utusan. Datuk Mohd. Noordin Abbas dan Ketua Pengarang
Kumpulannya, Datuk Abdul Aziz Ishak di bilik operasi Utusan Malaysia di PWTC. Kuala Lumpur, semalam. ­ UTUSAN/
WAHIDAH ZAINAL

